Гүлжазира Ахметжанова,
М. Қозыбаев атындағы СҚУ- дің оқытушысы
Төл теңге-еліміздің төлқұжаты
- Төуелсіздік пен үпттық валюта ажырамас үғымдар ғой. Теңгеміздің орнықты, қаржы саласының тұрақты болуы тәуелсізігімізді арттыра түсетіні хақ. Біз тарихшы болгандықтан, шәкірт санасына елге, жерге деген перзенттік сезімнің ұшқынын үялатқымыз келеді. Менің ойымша, жастардың Отанға деген сүйіспеншілігінің бәсең болуы өз халқының, ата-бабаларының тарихын, көрген қасіретін білмеуінде жатыр. Университет қабырғасында жүрген көп жастар өзгесін айтпағанда, төл валютамыз - теңгенің қандай жағдайда қабылданғанын, қандай жолдардан өткенін біле бермейді. Олардың дені ең алғашқы теңгемізде белгілі тарихи тұлғалардың портреттері, Алатау мен Көкшетау көріністері, Қожа Ахмет Яссауи кесенесінің бейнесі, Маңғыстаудан табылған тастағы таңбалар пайдаланылғанынан да хабарсыз. Осындай олқылықтардың орнын толтыру үшін оқу орны қабырғасында түрлі тәрбиелік іс-шараларды ұйымдастыруға баса мән береміз. Студенттерді атаулы күн қарсаңында мұражайларда өткізілетін көрмелерге апарамыз. Олар бір теңгелік банкнотқа Әбу Насыр әл-Фарабидің, үш теңгелікте Сүйінбайдың, бес теңгелікте Қүрманғазы күйшінің, он теңгелікте ІІІоқан Уәлихановтың, жиырма теңгелікте Абай атамыздың, елу теңгелікте Әбілқайыр ханның, жүз теңгелікте Абылай ханның бейнесі бедерленгенін көріп, таңғалып жатады. Сөзімнің басында төл теңгеміз бен Тәуелсіздігіміздің бір- бірімен астасып жататыны туралы айтып кеттім ғой. Біз, тарихшы ұстаздар, дербестігіміздің басты нышандары саналатын құндылықтарды жас ұрпақ бойына сіңіруді басты мақсат санаймыз.

